
207. VENI, VENI EMANUEL

1. Eja, eja, o Emanuel,
për të shpërblyer robërinë e Izraelit, 
që rënkon në mërgim
duke pritur Birin e Hyjit. 

Gëzohu! Gëzohu,
për ty do të lindë Emanueli, o Izrael. 

2. Eja, eja, o Lindje,
na ndriço me ardhjen tënde; 
largoji hijet e natës dhe errësirat. 

3. Eja, o Rrënjë e Jeseut,
liroji bijtë e tu nga armiqtë,
shpëtoje popullin tënd nga humnera e 
ferrit dhe nga thellësitë e varrit. 

4. Eja, o Çelës i Davidit,
na i hap dyert e atdheut qiellor; 
bëje të sigurt rrugën për në parajsë 
dhe mbylli dyert e ferrit. 

5. Eja, eja, o Fuqi,
që popullit tënd në Sinai 
ia dhe ligjin nga lart,
në madhështinë e lavdisë. 

